
Concilia Galliae 511-695 - Concilium Aurelianense a. 549
Ad diuinam gratiam referendum est, quando uota principum concordant animis sacerdotum, ut, dum fit pontificale concilium, normam uiuendi teneat recapitulatio antiqua canonum, uel, ut locus tempus que est, in quibuscumque titulis ueteribus adherens noua constitutio sanctionum. 

 

Igitur cum clementissimus princeps domnus triumphorum titulis inuictissimus childeberthus rex pro amore sacrae fidei et statu religionis in aurelianinsi urbi congregasset in unum domini sacerdotes, cupiens ex ore patrum audire, quod sacrum est et quod pro ecclesiastico ordine auctoritate prometur pastorali, ut uenientibus sit norma et praesentibus disciplina: quae conueniant a praesenti tempore in posterum custodiri, praestante deo signanter est titulis praenotatum.

 

Itaque nefariam sectam, quam auctor male sibi conscius et a uiuo sanctae fidei catholicae fonte discedens sacrilegos quondam condidit euthicis, uel si quaequae a uenefico similiter impio sunt prolata nestorio, quas etiam sectas sedes apostolica sancta condemnat, similiter et nos easdem cum suis auctoribus et sectatoribus execrantes praesentis constitutionis uigore anathematizamus adque damnamus, rectum adque apostolicum in christi nomine fidei ordinem praedicantes.

 

Vt nullus sacerdotum quemquam recte fidei hominem pro paruis et leuibus causis a commonione suspendat, praeter eas culpas, pro quibus antiqui patres ab ecclesiam arciri iusserunt committentes.

 

Vt nullus episcopus, presbyter et diaconus extrenearum mulierum intra domum praesumat habere solacium, cui etiam pro utilitate sua aliqua familiarius regenda committat.

 

Quod etiam et de propinquis feminis horis indecentibus similiter prohibemus, ne sub concessa sibi licentia parentali ab earum sequepedis memoratorum uita uel opinio polluatur.

 

Quod si episcopus nunc uetita uti sub quadam praesumptione uoluerit, anno uno a metropolitano uel a conprouincialibus suis ab officio suspendatur; clerici uero a propriis episcopis modo, qui supra scriptus est, corrigantur.

 

Si quis clericus post acceptam benedictionem cuiuslibet loci uel ordinis ad coniugale thorum denuo iam sibi inlicitum redire praesumpserit, usque in diem uitae ab honore accepti ordinis, sicut habent patrum antiquorum canones, ab officio deponatur, ei tantummodo communione concessa.

 

Vt nullus clericum seu lectorem alienum sine sui cessione pontificis uel promouere uel sibi quibuslibet condicionibus audeat uindicare.

 

Quod si quis hanc constitutionem fuerit quacumque praesumptione transgressus, memoratae personae ab eo, cui sunt debitae seu ecclesiastico iure seu proprio, reuocatae, quia inlicita uagatione discesserant, ab officio uel honore suscepto iuxta arbitrium sui pontificis suspendantur; episcopus uero, qui ordinauerit, sex mensibus missas tantum facere non praesumat.

 

Vt seruum, qui libertatem a dominis propriis non acceperit, aut etiam iam libertum nullus episcoporum absque eius tantum uoluntate, cuius aut seruus est aut eum absoluisse dinoscitur, clericum audeat ordinare.

 

Quod quisque fecerit, is, qui ordinatus est, a domino reuocatur et ille, qui est conlator ordinis, si sciens fecisse probatur, sex mensibus missas tantum facere non praesumat.

 

Si uero saecularium seruus esse conuincitur, ei, qui ordinatus est, benedictione seruata honestum ordini domino suo inpendat obsequium.

 

Quod si saecularis dominus amplius eum uoluerit inclinare, ut sacro ordini inferre uideatur iniuriam, duos seruus, sicut antiqui canones habent, episcopus, qui eum ordinauit, domino saeculari restituat et episcopus eum, quem ordinauit, ad ecclesiam suam reuocandi habeat potestatem.

 

Et quia plurimorum suggessione conperimus eos, qui in ecclesiis iuxta patrioticam consuetudinem a seruitio fuerint absoluti, pro libito quorumcumque iterum ad seruitium reuocari, impium esse tractauimus, ut, quod in ecclesia dei consideratione a uinculo seruitutis absoluitur, irritum habeatur, adeo pietatis causa communi consilio placuit obseruandum, ut, quaecumque mancipia ab ingenuis dominis seruitute laxantur, in ea libertate maneant, quam tunc a dominis perceperunt.

 

Huiusmodi quoque libertas si a quocumque pulsata fuerit, cum iustitia ab ecclesiis defendatur, praeter eas culpas, pro quibus legis conlatas reuocari iusserunt libertates.

 

Vt in ciuitate, ubi pontifex iurae humanae conditionis obierit, nullus episcopus ante substitutionem reparati per ordinem successoris aut in ciuitate aut per parrocias ordinare clericos aut altaria audeat consecrare uel quicquam de rebus ecclesiae praeter humanitatem praesumat auferre.

 

Quod quisque temerario ausu statuta transcenderit, conuentus ab instituto pontifice uerecundiae suae consolens sine dilatione ablata restituat.

 

Si uero suae uoluntatis arbitrio uel quorumcumque precibus actus quamcumque personam aut promouere aut contra hoc interdictum ire praesumpserit, anno integro missas tantum facere non praesumat.

 

Vt nullus ex laicis absque anni conuersione praemissa episcopus ordinetur, ita ut intra anni ipsius spatium a doctis et probatis uiris et disciplinis et regolis spiritalibus plenius instruatur.

 

Quod si hoc quisque episcoporum transcendere quacumque conditione praesumserit ordinandum, anno integro ab officio uel a caritate fratrum habeatur extraneus.

 

Vt nulli episcopatum praemiis aut conparatione liceat adipisci, sed cum uoluntate regis iuxta electionem cleri ac plebis, sicut in antiquis canonibus tenetur scriptum, a metropolitano uel, quem in uice sua praemiserit, cum conprouincialibus pontifex consecretur.

 

Quod si quis per coemtionem hanc regulam huius sanctae constitionis excesserit, eum, qui per praemia ordinatus fuerit, statuimus remouendum.

 

Item, sicut antiqui canones decreuerunt, nullus inuitis detur episcopus, sed nec per oppressionem potentium personarum ad consensum faciendum ciues aut clirici, quod dici nefas est, inclinentur.

 

Quod si factum fuerit, ipse episcopus, qui magis per uiolentiam quam per decretum legitimum ordinatur, ab indepto pontificatus honore in perpetuo deponatur.

 

Vt nullus uiuente episcopo alius superponatur aut superordinetur episcopus, nisi fortisan in eius locum, quem capitalis culpa deiecerit.

 

Ne cui liceat res uel facultates ecclesiis aut monasteriis uel exenodociis pro quacumque elemosina cum iustitia deligatas retentare, alienare adque subtrahere.

 

Quod quisque fecerit, tanquam necator pauperum antiquorum canonum sententiis constrictus ab ecclesiae liminibus excludatur, quamdiu ab ipso ea, quae sunt ablata uel retenta, reddantur.

 

Vt nullus episcoporum aut cuiuslibet ordinis clericus uel alia quaecumque persona quibuslibet condicionibus seu in uno regno seu in alio positus alterius cuiuscumque ecclesiae res aut petat aut praesumat accipere.

 

Quod si fecerit, tamdiu habeatur a communione alteris uel ab omnium fratrum ac filiorum caritate suspensus, donec ipsi ecclesiae, cuius directo ordine iuris est, ablata restituat.

De exenodocio uero, quod piissimus rex childeberthus uel iugalis sua vulthrogotho regina in lugdunensi urbe inspirante domino condiderunt, cuius institutionis ordinem uel expensae rationem petentibus ipsis manuum nostrarum suscriptione firmauimus, uisum est pro dei contemplacione iunctis nobis in unum permansura auctoritate decernere, ut, quidquid praefato exenodocio aut per supra dictorum regum oblationem aut per quorumcumque fidelium elemosinam conlatum aut conferendum est in quibuscumque rebus adque corporibus, nihil exinde ad se quolibet tempore antestis ecclesiae lugdunensis reuocet aut ad ius ecclesiae transferat, ut succedentes sibi per temporum ordinem sacerdotes non solum aut de facultate exenodocii ipsius aut de consuetudine uel institutione nil minuant, sed dent operam, qualiter rei ipsius stabilitas in nullam partem detrimentum aut deminutionem aliquam patiatur, prouidentes intuitu retributionis aeternae, ut praepositi semper strenui ac deum timentes decedentibus instituantur et cura aegrotantium ac numerus uel exceptio peregrinorum secundum inditam institutionem inuiolabili semper stabilitate permaneat.

 

Quod si quis quolibet tempore, cuiuslibet potestatis aut ordinis persona, contra hanc constitutionem nostram uenire timptauerit aut aliquid de consuetudine uel facultate exenodocii ipsius abstulerit, ut exenodotium, quod auertat deus, esse desinat, ut necator pauperum inreuocabili anathemate feriatur.

 

Quisquis etiam aut maiorum aut mediocrium personarum quodcumque muneris uel facultatis sacerdotibus aut eclesiis aut quibuslibet locis sanctis studio mercedis cum iustitia pro dei contemplatione contulerit aut ea, quae a parentibus donata noscuntur, postmodum auferre praesumserit, superiori sententia ut necator pauperum a communione priuabitur.

 

Placuit etiam, ut, si quaecumque persona contra episcopum uel actores aeclesiae se proprium credederit habere negotium, prius ad eum recurrat caritatis studium, ut familiari aditione commonitus sanare ea debeat, quae in quaerimoniam deducuntur.

 

Quam rem si differre uoluerit, tunc demum ad metropolitani audientiam ueniatur.

 

De qua re cum litteras suas metropolitanus ad conprouincialem episcopum dederit et causa ipsa inter utrosque quacumque transactione amicis mediis non fuerit definita, ut ipsi metropolitano necessarium sit in eodem negotio iterare rescriptum, et secundo ammonitus sanare, mittere aut uenire distulerit, in tantum a caritate metropolitani qui nouerit se esse suspensum, donec ad praesentiam eius ueniens causae ipsius, de qua petitur, reddederit rationem.

 

Quod si patuerit episcopum ipsum contra iustitia fatigatum, is, qui eum iniusta interpellatione pulsauit, anni spatio a communione ecclesiastica suspendatur.

 

Si metropolitanus a quocumque conprouinciale episcopo bis fuerit in causa propria appellatus et eum audire distulerit, ad proximam synodo, quae constituetur, negotium suum in concilio habeat licentiam exerendi et, quidquid pro iustitia a conprouincialibus suis statutum fuerit, studeat obseruare.

 

Id etiam huic decretum crededimus inserendum, ut, si quis de conprouincialibus episcopis a metropolitano suo ad concilium intra suam prouinciam fuerit euocatus et praeter euidentem infirmitatem ad concilium uenire distulerit adque de synodali conuentu, antequam cuncta conueniant, sine comeato concilii ipsius discedere fortasse praesumserit, sicut est praecedentibus regulis statutum, sex mensibus a missarum officio suspendatur.

 

Quod si concilium faciendum quaecumque necessitas inlata distulerit, a metropolitano suo ueniam postulans ad missarum faciendarum gratiam reuocetur.

 

Quaecumque etiam puellae seu propria uoluntate monasterium expetunt seu a parentibus offeruntur, annum in ipsa qua intrauerint ueste permaneant.

 

In his uero monasteriis, ubi non perpetuo tenentur inclusae, triennium in ea qua intrauerint ueste permaneant et postmodum secundum statuta monasterii ipsius, in quo elegerint permanere, uestimenta religionis accipiant.

 

Quae si deinceps sacra relinquentes loca propositum sanctum saeculi ambitione transcenderint uel illae, quae in domibus propriis, tam puellae quam uiduae, conmutatis uestibus conuertuntur, cum his, quibus coniugio copulantur, ab ecclesiae communione priuentur.

 

Sane si culpam sequestratione sanauerint, ad communionis gratiam reuocentur.

 

Id etiam miserationis intuitu aequum duximus custodiri, ut, qui pro quibuscumque culpis in carceribus deputantur, ab arcidiacono seu praepositu eclesiae singulis diebus dominicis requirantur, ut necessitas uinctorum secundum praeceptum diuinum misericorditer subleuetur adque a pontifice instituta fideli et diligenti persona, quae necessaria prouideat, conpetens uictus de domo eclesiae tribuatur.

 

Et licet propitio deo omnium domini sacerdotum uel quorumcumque haec cura possit esse fidelium, ut aegentibus necessaria debeant ministrare, specialiter tamen de leprosis id pietatis causa conuenit, ut unusquisque episcoporum, quos ingolas hanc infirmitatem incurrisse tam territorii sui quam ciuitatis agnouerit, de domo ecclesiae iuxta possibilitatem uictui et uestitui necessaria subministret, ut non his desit misericordiae cura, quos per duram infirmitatem intolerabilis constringit inopia.

 

De seruis uero, qui pro qualibet culpa ad ecclesiae septa confugerint, id statuimus obseruandum , ut, sicut in antiquis constitutionibus tenetur scriptum, pro concessa culpa datis a domino sacramentis, quisquis ille fuerit, egrediatur de uenia iam securus.

 

Enimuero si inmemor fidei dominus transcendisse conuincitur quod iurauit, ut is, qui ueniam acciperat, probetur postmodum pro ea culpa qualicumque supplicio cruciatus, dominus ille, qui inmemor fuit datae fidei, sit ab omnium conmunione suspensus.

 

Iterum si seruus de promissione uenire datis sacramentis a domino iam securus exire noluerit, ne sub tali contumacia requirens locum fugae domino fortasse dispereat, egredi nolentem a domino eum liceat occupari, ut nullam quasi pro retentatione serui quibuslibet modis molestiam aut calumniam paciatur eclesia; fidem tamen dominus, quam pro concessa uenia dedit, nulla temeritate transcendat.

 

Quod si aut gentilis dominus fuerit aut alterius sectae, qui a conuentu ecclesiae probatur extraneus, is, qui seruum repetit, personas requirat bonae fidei christianas, ut ipsi in persona domini seruo praebeant sacramenta; quia ipsi possunt seruare, quod sacrum est, qui pro transgressione ecclesiasticam metuunt disciplinam.

 

His itaque deo propitio constitutis, quod praecipuae in omnibus patrum conciliis habetur scriptum, congrua definitione sancimus, ut intra anni circulum unusquisque metropolitanus episcopus iunctis in unum locum conprouincialibus suis intra prouinciam suam studeat habere concilium, ut aut, si qua accesserint, caritatis emendetur studio aut, si pax regulis uel disciplina in cunctis deo adiuuante permanserit, autore bonorum omnium deo de caritate et praesentia gratulentur.

 

Haec ergo deo propitio constanter et unanimiter definita seruantes, etiam praeteritorum statuta canonum decernimus, ut christo auctore deinceps inconuulsa uniuersa seruentur, ut manente concordia, quae diuina inspiratione salubriter in praesenti tempore definita sunt, amodo et habeant uigorem et custodiant caritatem.

 

In christi nomine sacerdus episcopus ecclesiae lugdunensis constitutionem nostram religi et subscripsi.

 

Notaui die v- kal. nouembris, anno xxxviii regni domni childeberthi, indictione tertia decima.

 

In christi nomine aurilianus episcopus ecclesiae arelatensis constitutionem nostram religi et subscripsi.

 

In christi nomine esychius episcopus ecclesiae viennensis constitutionem nostram religi et subscripsi.

 

Nicecius gratia domini episcopus triuerice ciuitatis consinsum meum uel domnorum meorum religi et subscripsi.

 

Desideratus in christi nomine episcopus ecclesiae beturiuae subscripsi.

 

Aspasius in christi nomine elusae episcopus consensum nostrum uel domnorum meorum religi et subscripsi.

 

Constitutus in christi nomine episcopus ecclesiae senonice consinsi et subscripsi.

In christi nomine placidus ecclesiae matiscensis episcopus consinsi et subscripsi.

 

In christi nomine firminus episcopus ecclesiae vceticinsium consinsi et subscripsi.

 

In christi nomine agricula episcopus ecclesiae cabilonnensis consinsi et subscripsi.

 

In christi nomine vrbicus episcopus ciuitatis vesuntiensis consinsi et subscripsi.

 

In dei nomine rufus episcopus ecclesiae octorinsium consinsi et subscripsi.

 

Gallus in christi nomine episcopus aruerne ecclesiae consinsi et subscripsi.

 

Saffaracus in christi nomine episcopus ecclesiae parisiacae subscripsi.

 

Domitianus episcopus ecclesiae tungrinsis subscripsi.

 

Eleutherius in christi nomine episcopus ecclesiae autisiodorensis subscripsi.

 

Desideratus in christi nomine episcopus ecclesiae veredunensis subscripsi.

 

Grammatius episcopus ecclesiae vindunnensis subscripsi.

 

Tetricus episcopus ecclesiae lingonicae subscripsi.

 

Nectarius episcopus ecclesiae austidunensis subscripsi.

 

Eusebius episcopus ecclesiae sanctonicae subscripsi.

 

Proculianus episcopus ecclesiae auscensis subscripsi.

 

Maximus episcopus ecclesiae cadurnicae subscripsi.

 

Bebianus episcopus ecclesiae agennensis subscripsi.

 

Abthonius episcopus ecclesiae ecolisnissis subscripsi.

 

Deuterius episcopus ecclesiae vintiensis subscripsi.

 

Lauto episcopus ecclesiae constantine uel briouerensis subscripsi.

 

Passiuus episcopus ecclesiae sagensis subscripsi.

 

Clematius episcopus ecclesiae carpentoratensis subscripsi.

 

Vellesius episcopus ecclesiae vappincensis subscripsi.

 

Aregius episcopus ecclesiae neuernensis subscripsi.

 

Hilarius episcopus ecclesiae diniensis subscripsi.

 

Clementinus episcopus ecclesiae aptensis subscripsi.

 

Palladius episcopus ecclesiae telonensis subscripsi.

 

Basilius episcopus ecclesiae glanatensis subscripsi.

 

Auolus episcopus ecclesiae aquinsis subscripsi.

 

Fybidiolus episcopus ecclesiae redonensis subscripsi.

Gallus episcopus ecclesiae valentine subscripsi.

 

Leubenus episcopus ecclesiae carnotensis subscripsi.

 

Theudobaudis episcopus ecclesiae lixouiensis subscripsi.

 

Alodius episcopus ecclesiae tullensis subscripsi.

 

Licinius episcopus ecclesiae meldensis subscripsi.

 

Medoueus episcopus ecclesiae meldensis subscripsi.

 

Liberius episcopus ecclesiae aquinsis subscripsi.

 

Amelius episcopus ecclesiae conuenicae subscripsi.

 

Alecius episcopus ecclesiae lactorensis subscripsi.

 

Gonotiernus episcopus ecclesiae siluanectensis subscripsi.

 

Egidius episcopus ecclesiae afrincatinae subscripsi.

 

Beatus episcopus ecclesiae ambianensum subscripsi.

 

Ambrosius episcopus ecclesiae tricassium subscripsi.

 

Marinus presbyter directus a domno meo antonino episcopo ecclesiae auennicae subscripsi.

 

Aetius presbyter directus a domno meo magno episcopo ecclesiae cemelensis et nicaensis subscripsi.

 

Cautinus arcidiaconus directus a domno meo melanio episcopo ecclesiae albensis subscripsi.

 

Vincentius presbyter directus a somno meo lucritio episcopo ecclesiae deinsis subscripsi.

 

Tranquillus presbyter directus a domno meo pappulo episcopo ecclesiae genauensis subscripsi.

 

Theudorus presbyter directus a domno meo leucadio episcopo ecclesiae baiocensis subscripsi.

 

Claudianus diaconus directus a domno meo fausto episcopo ecclesiae regensis subscripsi.

 

Epyfanius presbyter directus a domno meo expectato episcopo ecclesiae foroiuliensis subscripsi.

 

September diaconus directus a domno meo eusebio episcopo ecclesiae antipolitanae subscripsi.

 

Optatus abbas directus a domno meo praetextato episcopo ecclesiae cabellicae subscripsi.

 

Petrus presbyter directus a domno meo vindemiale episcopo ecclesiae arausicae subscripsi.

 

Probus diaconus directus a domno meo gallicano episcopo ecclesiae ebridunensis subscripsi.

 

Vitalis presbyter directus a domno meo agrescio episcopo ecclesiae toronnicae subscripsi.

 

Vincentius presbyter directus a domno meo leontio episcopo ecclesiae burdigalensis subscripsi.

 

Agecius presbyter directus a domno meo aulo episcopo ecclesiae segestericae subscripsi.

 

Bantardus arcidiaconus directus a somno meo ruricio episcopo ecclesiae lemouicinae subscripsi.

 

Viuentius arcidiaconus directus a domno meo ambrosio episcopo ecclesiae albigensis subscripsi.

Eleutherius arcidiaconus directus a domno meo theudoro episcopo ecclesiae consonarice subscripsi.

 

Protadius arcidiaconus directus a domno meo ,mappinio episcopo ecclesiae remorum subscripsi.

 

Medulfus arcidiaconus directus a domno meo gennobaudi episcopo ecclesiae lugdunensi clauato subscripsi.

 

Sapaudus abbas directus a domno meo albino episcopo ecclesiae andicauensis subscripsi.

 

Expliciunt canones aurilianinsis, ubi fuerunt episcopi quinquaginta, presbyteri uel diacones, qui in loca episcoporum uenerunt, uiginti unus.

